
Uunga siunnersuut: Eqqumiitsuliornermik ingerlatsineq pillugu Inatsisartut inatsisaat
(Ninniartitaanermut, Kulturegarnermut, Ilisimatusarnermut Ilageegarnermullu
Naalakkersuisunut ilaasortaq)

Saqqummiussineq

Siullermeernegarnera

Egqumiitsuliornermik ingerlatsineq pillugu Inatsisartut inatsisissaattut siunnersuut
Naalakkersuisut sinnerlugit matumuuna sagqummiuppara.

Kulturimik ingerlatsineq sunngiffimmilu sammisaqartitsineq pillugit inatsisiliornerup
iluarsartuuteqginnissaa Naalakkersuisut pisariagartinnegartutut isigaat. Immikkoortumi 1.2,
Inatsimmik piareersaanermi pingaarnerit ataani allaaserinegarneratut inatsisiliorneq
marlogiusamik ingerlannegassaaq. Siullermik eqqumiitsuliornermik ingerlatsineq pillugu
Inatsisartut inatsisaannik sagqummiussisogarneratigut pissaag. Aappaalu Inatsisartut UPA
2015/32 akuersissutiginegarnera tunngavigalugu pissaaqg, tassani Naalakkersuisut
kulturegarnermut inatsimmik, tamatumani kulturegarnerup iluani sunngiffimmi
sammisassaqartitsineq ilanngullugu kiisalu timersornermut inatsimmik, tamatumanilu
sunngiffimmi sammisassaqartitsineq timersornerup iluani ingerlanneqartoq ilanngullugu UPA
2016-imi saggqummiunneqartussatut ilimaginegartutigut pissalluni.

Inatsisissatut siunnersuutip immikkoortut pingaarnerit marluk isiginiarpai. Siullermik
eqqumiitsuliornermik ingerlatsineq aappaattullu innuttaasut eqqumiitsuliornermik
ingerlatsinermut periarfissagarnissaat. Periarfissatut uani pinegarput innuttaasut
eqqumiitsuliornermik atituumik ingerlatsinermut pegataanissamut atuinissamullu
periarfissaat.

Eqgqumiitsulianik pisiortorneq, inissat tamanit tikinnegartartut pinnersaasersorneri aamma
eqqumiitsuliortunut, pisortani pisortallu suliffegarfiini suliaminnik sagqummersitassatut
atukkiussagarsimasunut takutitsinermut akissaateqartitsisarneq pillugit aalajangersakkat
nutaajusut tassaapput inatsisissatut siunnersuummi takunegarsinnaasut. Nutaatut
pingaarutegartutullu eqqumiitsuliornermik ingerlatsinermut tapiisarnermi tunngavissat pillugit
malittarisassanik aalajangersaasogarpoq. Tamatumunnga ilaapput Naalakkersuisut
kommunalbestyrelsillu tapiissutaat sallerpaatillugu sunut tapiissutaasassanersut, aammali
tapiissutegarnissamik aalajangiisuusutut tunngavissat aalajangersarnegarput tassaassasut
eqqumiitsuliornikkut pitsaassuseq pikkorissuserlu.

Nutaaliornertut pingaarutilittut siunnersuutip aningaasalersuineq allaffissornikkullu aqutsineq
pillugit kapitaliani Naalakkersuisut periarfissinnegarput, Naalakkersuisut
eqqumiitsuliornermik ingerlatsinermut tapiissutaannik allaffissornikkut aqutsineq
tamakkiisumik ilaannakortumilluunniit Namminersorlutik Ogartussat ataanni suliffegarfinnut

pisortanulluunniit allanut imaluunniit siunnersuisartogatigiinnut, ataatsimiititalianut
assigisaannullu, siunertamut tassunga Naalakkersuisut pilersissinnaasaannut,
isumagisassanngortitsinissamut. Naalakkersuisut pisinnaatinnegarput siunertaq, suliassat,
katitigaaneq sulinerlu pillugit erseqginnerusunik aalajangersagaliornissamut, tamatumunnga
ilanngullugu siunnersuisartogatigiit, ataatsimiititaliat assigisaasalu allattogartinnissaannut
tunngasut.

Taamatut naatsumik ogaaseqgarlunga siunnersuut Inatsisartunut matumuuna
suliassanngortippara.



